
VIJEĆE UČENIKA 

 

Na osnovu člana 65. Zakona o osnovnom odgoju i obrazovanju Kantona Sarajevo („Službene novine Kantona 

Sarajevo” broj: 23/17, 33/17, 20/19 i 34/20) i člana 110., 111. i 112. Pravila JU Osnova škola "Hadžići", 

Vijeće učenika Škole na konstituirajućoj održanoj 08.10.2020. godine, donosi 

 

 

P O S L O V N I K  
 

O RADU VIJEĆA UČENIKA  JU OSNOVNA ŠKOLA "HADŽIĆI" 

 
 

I.  OSNOVNE ODREDBE 

 

Član 1. 

Ovim Poslovnikom reguliše se način rada i odlučivanja Vijeća učenika JU Osnovna škola "Hadžići" (u daljem 

tekstu Vijeće) na sjednicama i uređuje druga pitanja vezana za rad Vijeća u obavljanju poslova i zadataka iz 

njegove nadležnosti. 

 

Član 2 

Vijeće učenika vrši poslove i zadatke iz svoje nadležnosti utvrđene Zakonom o osnovnom odgoju i 

obrazovanju Kantona Sarajevo („Službene novine Kantona Sarajevo” broj: 23/17, 33/17, 20/19 i 34/20)  i 

Pravilima JU Osnovna škola "Hadžići", te donosi odluke na svojim sjednicama na način i po postupku koji je 

utvrđen ovim Poslovnikom. 

 

Član 3. 

Sjednice Vijeća se održavaju po potrebi, a najmanje jednom mjesečno u prostorijama škole. 

 

Član 4. 

Vijeće učenika odlučuje na sjednicama većinom glasova svih članova Vijeća. 

 

Član 5. 

Predsjednik Vijeća učenika i član Vijeća učenika – nastavnik brinu se o izvršenju odluka Vijeća. 

 

 

II. PRAVA, DUŽNOSTI I CILJEVI ČLANOVA VIJEĆA UČENIKA 

 

Član 6. 

Članovi Vijeća imaju pravo i obavezu da: 

− redovno prisustvuju svim sjednicama Vijeća ili da blagovremeno najave svoj opravdan izostanak 

predsjedniku, zamjerniku predsjednika ili sekretaru Vijeća;  

− učestvuju u radu sjednice i proučavaju primljeni materijal;  

− iznose svoja mišljenja i prijedloge na sjednici i predlažu inicijative, te postavljaju pitanja iz 

predloženog dnevnog reda;  

− predlažu prijedloge odluka i zaključaka o kojim odlučuje Vijeće učenika;  

− obavljaju sve poslove i zadatke utvđene Pravilima škole i ovim Poslovnikom.  

 

Ciljevi Vijeća su: 

 

Bosna i Hercegovina 
Federacija Bosne i Hercegovine 
KANTON SARAJEVO 
Općina Hadžići 

JAVNA USTANOVA 
OSNOVNA ŠKOLA "HADŽIĆI" 

 

 

Босна и Херцеговина 
Федерација Босне и Херцеговине 

КАНТОН САРАЈЕВО 
Опћина Хаџићи 

ЈАВНА УСТАНОВА 
ОСНОВНА ШКОЛА "ХАЏИЋИ" 

 

 

Bosnia and Herzegovina 
Federation of Bosnia and Herzegovina 

CANTON SARAJEVO 
Municipality of Hadžići 

PUBLIC INSTITUTION 
PRIMARY SCHOOL "HADŽIĆI" 

− promovisanje interesa škole na području Općine Hadžići: 

− podsticanje angažiranosti učenika u radu škole; 

− informisanje Školskog odbora o svojim stavovima, kada ocjeni da je to potrebno ili po zahtjevu 

Školskog odbora, o svakom pitanju koje se odnosi na rad i upravljanje školom; 

− promovisanje, zaštita prava i obaveza, kao i potreba i interesa učenika; 

− izgradnja partnerskog odnosa sa nastavnim osobljem, upravom škole i Vijećem roditelja; 

− organizovanje aktivnosti edukativnog, preventivnog, volonterskog, humanitarnog, zabavnog i kulturno 

- umjetničkog karaktera; 

− saradnja sa institucijama koje se bave pitanjima mladih.  

 

 

III. PRIPREMANJE I SAZIVANJE SJEDNICE 

 

Član 7. 

Prvu konstituirajuću sjednicu Vijeća saziva direktor škole, nakon što svako odjeljenje škole izabere svoje 

predstavnike (po jednog učenika). 

Ostale sjednice saziva predsjednik Vijeća i priprema ih u saradnji sa svojim zamjenikom, sekretarom i članom 

Vijeća – nastavnikom. 

Član 8. 

Članovi Vijeća na prvoj sjednici većinom glasova biraju predsjednika, zamjenika predsjednika i sekretara. 

 

Član 9. 

Sjednica Vijeća se može održati ako je pristno više od polovine ukupnog broja članova Vijeća. 

 

 

IV. RAD VIJEĆA UČENIKA  

 

Član 10. 

Predsjednik Vijeća je ovlašten da: 

− zakazuje sve sjednice osim prve i predlaže dnevni red;  

− predsjedava sjednicom;  

− raspoređuje radne obaveze među članovima Vijeća;  

− saziva vanrednu sjednicu Vijeća;  

− daje riječ članovima za vrijeme sjednice, izriče opomene i udaljava sa sjednice;  

− redovno prisustvuje sjednicama Nastavničkog vijeća na kojima iznosi stavove Vijeća;  

− daje saglasnost ostalim članovima Vijeća da iznose stavove Vijeća;  

− po potrebi, prisustvuje i sjednicama Školskog odbora.  

 

Član 11. 

Zamjenik predsjednika Vijeća ovlašten je da: 

− mijenja predsjednika u slučaju njegove odsutnosti;  

− redovno prisustvuje sjednicama Vijeća i Nastavničkog vijeća;  

− vodi zapisnik na Nastavničkom vijeću o pitanjima koja se odnose na Vijeće učenika. 

 

Član 12. 

Sekretar Vijeća ovlašten je da: 

− redovno prisustvuje sjednicama Vijeća;  

− vodi zapisnik na svakoj sjednici Vijeća i ukupnu evidenciju o radu Vijeća.  

 

Član 13. 

Ako član Vijeća neopravdano izostane sa sjednice dva puta uzastopno, prestaje mu mandat u Vijeću. 

Odjeljenje će u roku od sedam dana izabrati novog člana Vijeća učenika. 

 

 



  

 

 

Član 14. 

Članovi Vijeća su na sjednici dužni poštovati red i disciplinu. Nepoštivanje reda i discipline povlači za sobom 

udaljenje sa sjednice. Ako se to ponovi na dvije uzastopne sjednice, prestaje mu mandat člana u Vijeću. 

 

 

V. RAD NA SJEDNICAMA 

 

Član 15. 

Predsjednik Vijeća predlaže devni red. Dnevni red je utvrđen kad se za njega izjasni više od polovine prisutnih 

članova Vijeća. 

Predsjednik Vijeća proglašava dnevni red utvrđenim, pa se prelazi na rad po utvrđenom dnevnom redu. 

 

Član 16. 

Svaki član koji učestvuje u diskusiji obavezan je prethodno tražiti i dobiti pristanak od predsjedavajućeg, a 

isti je obvezan govoriti samo o pitanjima koja su na dnevnom redu. 

U izuzetno opravdanim prilikama može se ograničiti vrijeme izlaganja učesnika u diskusiji. 

 

Član 17. 

Diskusija o pojedinim tačkama traje sve dotle dok svi prijavljeni ne završe ili ne odustanu od izlaganja. 

Dok se ne završi diskusija o jednoj tački dnevnog reda ne može se preći na sljedeću tačku. 

 

Član 18. 

Za svaki prijedlog o kome se diskutuje na sjednici sastavlja se tekst zaključka, odnosno odluke. 

 

Član 19. 

Glasanje o zaključku, odnosno odluci, je javno, dizanjem ruke. Zaključak, odnosno odluka, je usvojena ako 

je za nju glasalo više od polovine od ukupnog broja članova Vijeća. 

 

Član 20. 

Vijeće učenika usvaja i dopunjava Poslovnik o radu Vijeća 2/3 većinom glasova. 

 

 

VI. ZAPISNICI 

 

Član 21. 

Na svakoj sjednici Vijeća učenika vode se zapisnici koji obvezno sadrže: 

− datum i mjesto održavanja sjednice;  

− informaciju o prisutnosti članova Vijeća;  

− dnevni red sjednice;  

− tok sjednice i kraće zabilješke iz diskusija;  

− odluke i zaključke.  

 

 

VII. PRIJELAZNE I ZAVRŠNE ODREDBE 

 

Član 22. 

Ovaj Poslovnik o radu Vijeća stupa na snagu danom donošenja. 

 

 

 

 

Broj:1/2020                                                                                        PREDSJEDNIK VIJEĆA UČENIKA 

Hadžići, 08.10.2020. godine                                                                              Naida Bajraktarević 


